
TILSKIPUN RÁÐSINS

frá 26. júlí 1971

um samræmingu laga aðildarríkjanna varðandi 5 – 50 kg rétthyrningslaga lóð í milliná-
kvæmnisflokki og 1 – 10 kg sívöl lóð í millinákvæmnisflokki

(71/317/EBE)

RÁÐ EVRÓPUBANDALAGANNA HEFUR,

með hliðsjón af stofnsáttmála Efnahagsbandalags Evrópu,
einkum 100. gr.,

með hliðsjón af tillögu framkvæmdastjórnarinnar,

með hliðsjón af áliti Evrópuþingsins (1),

með hliðsjón af áliti efnahags- og félagsmálanefndar-
innar (2),

og að teknu tilliti til eftirfarandi:

Í aðildarríkjunum er smíði og aðferðir við eftirlit með rétt-
hyrningslaga og sívölum lóðum í millinákvæmnisflokki háð
lögboðnum ákvæðum sem eru mismunandi frá einu aðild-
arríki til annars og hindra þar af leiðandi viðskipti með slík
lóð. Nauðsynlegt er því að samræma þessi ákvæði.

Í tilskipun ráðsins frá 26. júlí 1971 (3), um samræm-
ingu laga aðildarríkjanna varðandi sameiginleg ákvæði um
mælitæki og aðferðir við mælifræðilegt eftirlit, var kveð-
ið á um aðferðir við EBE-mynsturviðurkenningu og EBE-
frumsannprófun. Í samræmi við þá tilskipun ber að setja
reglur um tæknilegar kröfur um hönnun á rétthyrningslaga
og sívölum lóðum í millinákvæmnisflokki.

SAMÞYKKT TILSKIPUN ÞESSA:

1. gr.

Tilskipunin gildir um lóð í millinákvæmnisflokki af eftir-
farandi nafnþyngd:

(1) Stjtíð. EB nr. 63, 3. 4. 1967, bls. 982/67.
(2) Stjtíð. EB nr. 30, 22. 2. 1967, bls. 480/67.
(3) Stjtíð. EB nr. L 202, 6. 9. 1971, bls. 1.

— 5, 10, 20 og 50 kg þung rétthyrningslaga lóð;
— 1, 2, 5, 10, 20, 50, 100, 200 og 500 g og 1, 2, 5 og 10

kg þung sívöl lóð.

2. gr.

Lóð sem mega hafa EBE-merki og tákn eru sýnd og þeim
lýst í I. – IV. viðauka. Þau þurfa ekki að fá EBE-mynstur-
viðurkenningu heldur eingöngu EBE-frumsannprófun.

3. gr.

Aðildarríkjum er óheimilt að neita, banna eða takmarka að
rétthyrningslaga eða sívöl lóð af millinákvæmnisflokki séu
sett á markað eða tekin í notkun ef á lóðunum er EBE-frum-
sannprófunarmerki.

4. gr.

1. Aðildarríkin skulu samþykkja nauðsynleg lög og
stjórnsýslufyrirmæli til að fara að tilskipun þessari innan
átján mánaða frá birtingu hennar og tilkynna það fram-
kvæmdastjórninni þegar í stað.

2. Aðildarríkin skulu tryggja að framkvæmdastjórninni
berist helstu ákvæði úr landslögum sem samþykkt verða um
málefni sem tilskipun þessi nær til.

5. gr.

Tilskipun þessari er beint til aðildarríkjanna.

Gjört í Brussel 26. júlí 1971.

Fyrir hönd ráðsins,

A. MORO

forseti.

I. VIÐAUKI

RÉTTHYRNINGSLAGA LÓÐ

1. Lögun, smíðaefni og framleiðsluaðferð

1.1. Lóðin skulu vera rétthyrningslaga og með föstu handfangi sem stendur ekki út úr.

1.2. Efni sem nota á:

1.2.1. Lóðið sjálft: grátt steypujárn.

1.2.2. Gerð 1: handfang úr saumlausu stálröri með stöðluðu þvermáli.

Gerð 2: handfang úr steypujárni sem er áfast lóðinu.

2. Stillihólf

Gerð 1

2.1. Hólfið er inni í rörlaga handfanginu.

2.2. Hólfið er lokað af með skrúfu úr dregnu látúni eða látúnsskrúfu sem er eins og slétt skífa. Á skrúfunni
er rauf fyrir skrúfjárn en fyrir miðju á sléttu skífunni er hola þar sem ná má taki á skífunni til að draga
hana út.

2.3. Skrúfan er innsigluð með blýloki sem gengur inn í hringlaga gróp eða inn í skrúfgang á handfanginu.

Gerð 2

2.4. Hólfið er í öðrum stöpli lóðsins og er opnanlegt ofan á honum.

2.5. Hólfinu er lokað með lítilli plötu úr mjúku stáli.

2.6. Stálplatan er innsigluð með blýkúlu sem gengur inn í rauf eins og sýnt er í II. viðauka.

3. Stilling

3.1. Þegar nýtt lóð hefur verið stillt með blýhagli skulu tveir þriðju hlutar stillihólfs vera tómir.

4. Staðsetning á merki um EBE-frumsannprófun

4.1. Merki um endanlega EBE-sannprófun er þrykkt á blýinnsiglið við stillihólfið.

5. Merkingar og sérstök tákn

5.1. Tölur sem sýna nafnþyngd, svo og auðkenni framleiðanda skulu vera ofan á miðhluta lóðsins, grafin í
það eða upphleypt.

5.2. Nafnþyngd lóðsins skal tilgreind á eftirfarandi hátt:

5 kg, 10 kg, 20 kg, 50 kg.

6. Mál og frávik

6.1. Mælt er fyrir um málin sem farið skal eftir fyrir lóð af mismunandi þyngd í II. viðauka (málin eru gefin
í millímetrum).

6.2. Viðtekin framleiðslufrávik eru frávik sem gilda fyrir ólíkar stærðir.

7. Heimiluð hámarksfrávik

Nafnþyngd
Heimiluð hámarksfrávik við

frumsannprófun í millígrömmum

5 kg + 800
� 0

10 kg + 1600
� 0

20 kg + 3200
� 0

50 kg + 8000
� 0

8. Áferð

8.1. Ef nauðsyn krefur skulu lóð varin gegn ryði með því að þekja þau með efni sem ver þau gegn skemmdum
vegna slits og högga.

II. VIÐAUKI

RÉTTHYRNINGSLAGA LÓÐ

III. VIÐAUKI

SÍVÖL LÓÐ

1. Lögun, smíðaefni og framleiðsluaðferð

1.1. Sívalningur með flötu, hnapplaga handfangi.

1.2. Efni sem nota á: sérhvert efni með eðlismassa 7 til 9,5 g/cm3, með hörku sem er jafn mikil og
í steypulátúni hið minnsta, ekki ryðgjarnara eða hættara við að molna en grátt steypujárn og með
yfirborðsflöt sem er sambærilegur við steypujárn sem er vandlega steypt í móti úr fínum sandi.

Ekki skal nota grátt steypujárn í lóð sem hefur minni nafnþyngd en 100 g.

1.3. Framleiðsluaðferð skal miðast við það efni sem lóðið er úr.

2. Stillihólf

2.1. Hólfið skal vera sívalt og stærra að ummáli í efsta hluta þess.

2.2. Hólfið skal lokað af með skrúfu úr dregnu látúni eða látúnsskrúfu sem er eins og slétt skífa. Á skrúfunni
er rauf fyrir skrúfjárn en fyrir miðju á sléttu skífunni er hola þar sem ná má taki á skífunni til að draga
hana út.

2.3. Skrúfan skal innsigluð með blýloki sem gengur inn í hringlaga gróp sem holuð hefur verið í víðari hluta
hólfsins.

2.4. Ekki er þörf á stillihólfi í 1, 2, 5 og 10 g þungum lóðum.

2.5. Frjálst er hvort stillihólf er í 20 og 50 g þungum lóðum.

3. Stilling

3.1. Þegar nýtt lóð hefur verið stillt með blýhagli skulu tveir þriðju hlutar stillihólfs vera tómir.

4. Staðsetning á merki um EBE-frumsannprófun

4.1. Merki um endanlega EBE-sannprófun skal þrykkt á blýinnsiglið við stillihólfið.

4.2. Hafi lóðið ekki stillihólf skal merkinu þrykkt neðan á það.

5. Merkingar og sérstök tákn

5.1. Tölur sem sýna nafnþyngd, svo og auðkenni framleiðanda skulu vera ofan á handfangi lóðsins, grafin í
það eða upphleypt.

5.2. Nafnþyngd lóðsins má þó tilgreina á sjálfu lóðinu ef það er 500 g til 10 kg.

5.3. Nafnþyngdin skal koma fram á eftirfarandi hátt:

1 g, 2 g, 5 g, 10 g, 20 g, 50 g, 100 g, 200 g, 500 g, 1 kg, 2 kg, 5 kg, 10 kg.

6. Mál og frávik

6.1. Mælt er fyrir um málin sem farið skal eftir fyrir lóð af mismunandi þyngd í IV. viðauka (málin eru gefin
í millímetrum).

6.2. Viðtekin framleiðslufrávik eru frávik sem gilda fyrir ólíkar stærðir.

7. Heimiluð hámarksfrávik

Nafnþyngd
Heimiluð hámarksfrávik í

millígrömmum við frumsannprófun

1 g + 5
� 0

2 g + 5
� 0

5 g + 10
� 0

10 g + 20
� 0

20 g + 20
� 0

50 g + 30
� 0

100 g + 30
� 0

200 g + 50
� 0

500 g + 100
� 0

1 kg + 200
� 0

2 kg + 400
� 0

5 kg + 800
� 0

10 kg + 1600
� 0

8. Áferð

8.1. Ef nauðsyn krefur skulu lóð varin gegn ryði með því að þekja þau með efni sem ver þau gegn skemmdum
vegna slits og högga; þau má fægja.

IV. VIÐAUKI

SÍVÖL LÓÐ


